
KUZGI BUGʻDOY KASALIKLARIGA QARSHI KURASHNING 

BIOLOGIK USULLARI. 

Annotatsiya. Ushbu ilmiy maqolada kuzgi bug’doy o’simligi, hamda uni yetishtirish jarayonida 

biologik kasallikllariga qarshi lurashish haqida fikr va mulohazalar keltirilgan. 

Kalit so’zlar. Kuzgi bug’doy, ekin maydoni, gektar, boshoqli don, qishloq xo’jaligi, melioratsiya. 

Abstract. This scientific article presents ideas and considerations about the winter wheat plant and 

its biological disease control during cultivation. 

Keywords. Winter wheat, arable land, hectare, grain, agriculture, land reclamation. 
Аннотatsiя. В данной научной статье представлены идеи и наблюдения о растениях озимой 

пшеницы и биологической борьбе с болезнями при их выращивании. 

Ключевые слова. Озимая пшеница, пашня, гектары, зерно, сельское хозяйство, мелиорatsiя. 

Mamlakatimiz aholisining qishloq xo‘jaligi mahsulotlariga bo‘lgan talabining muttasil oshib 

borayotgan ehtiyojini qondirish muhim ahamiyatga ega. Xalqimizning oziq-ovqat ratsionida 

boshoqli don ekinlari, jumladan bug‘doy Yetakchi o‘rinlardan birini egallaydi. SHuning uchun ham 

ekin hosildorligi va don sifatini oshirish muhim strategik ahamiyatga molik masalalardan biri 

hisoblanadi. 

Bugungi kunda dunyo bo‘yicha bug‘doy 220,4 mln. gektar maydonga ekilib, o‘rtacha don 

hosili gektariga 34,0 sentnerni tashkil qiladi. Xalqaro qishloq xo‘jalik va oziq-ovqat tashkiloti 

ma'lumotlariga ko‘ra, dunyo mamlakatlarida 2021 yilda 777,0 mln tonna bug‘doy doni 

yetishtirilgan bo‘lib, keyingi o‘n yillikda bu ko‘rsatkich aholi sonining o‘sishi bilan birga don va un 

mahsulotlariga bo‘lgan talabni qondirish uchun 9,6% yoki 74,6 mln.tonna ko‘proq hosil 

yetishtirishni taqozo etadi1 . 2022 yil uchun O‘zbekiston Respublika bo‘yicha 1 mln 30 ming 

gektardan ziyod, shundan 273,6 ming gektar ochiq maydonlarda hamda 756,8 ming gektar g‘o‘za 

qator orasiga kuzgi boshoqli don ekish ishlari amalga oshirilgan. Kuzgi bug‘doyni turli darajada 

sho‘rlangan yerlardan eng avvalo, tabiiy iqlimning o‘zgarishini inobatga olgan holda yer, suv, o‘g‘it 

va resurslarini tejaydigan zamonaviy texnologiyalarni ishlab chiqish va amaliyotga joriy etish 

dolzarb masalalardan biri hisoblanadi. 

O‘zbekiston Respublikasi Prezidentining 2015- yil 29-dekabrdagi PQ2460-son “2016-2020- 
yillarda qishloq xo‘jaligini yanada isloh qilish va 5 rivojlantirish chora-tadbirlari to‘g‘risida”gi 

qarori, 2017- yil 7-fevraldagi “O‘zbekiston Respublikasini yanada rivojlantirish bo‘yicha xarakatlar 

strategiyasi to‘g‘risida”gi PF-4947-sonli formoniga muvofiq “2017-2021- yillarda O‘zbekiston 

Respublikasini rivojlantirishning beshta ustuvor yo‘nalishi bo‘yicha harakatlar strategiyasi”da 

qishloq xo‘jaligini modernizatsiya qilish va jadal rivojlantirishda sug‘oriladigan erlarning 

meliorativ holatini yanada yaxshilash, melioratsiya va irrigatsiya obektlari tarmoqlarini 

rivojlantirish, qishloq xo‘jalik ishlab chiqarish sohasiga intensiv usullarni, eng avvalo resurslarni 

mailto:b.b.toxirov@buxdu.uz
mailto:z.r.toxirova@buxdu.uz


Noqulay iqlim sharoitida zamonaviy agrotexnologiyalar qo'llash orqali qishloq xo'jaligini kompleks rivojlantirish istiqbollari 

224 

 

 

tejaydigan zamonaviy agrotexnologiyalarni joriy etish, unumdorligi yuqori bo‘lgan qishloq xo‘jalik 

texnikalaridan foydalanish ishlari ko‘zda tutilgan. 

Bundan tashqari, hozirgi paytda sohada O‘zbekiston Respublikasi Vazirlar Maxkamasining 

2020-yil 28-apreldagi “Boshoqli don ekinlarini etishtirishni yanada takomillashtirishga doir 

qo‘shimcha chora-tadbirlar to‘g‘risida”gi qarorini ijrosini ta’minlash borasida respublikamizda 

boshoqli don ekinlari hosildorligini oshirish, yuqori, sifatli urug‘lik materiallari tayyorlash, 

agrotexnologiyaning ilg‘or usullarini qo‘llash hamda fermer xo‘jaliklarini rag‘batlantirishni 

mexanizmlarini joriy etish borasida izchil islohotlar amalga oshirilmoqda. YUqoridagilardan kelib 

chiqib, kuzgi yumshoq bug‘doy navlaridan yuqori va sifatli don hosili olish maqsadida ekinni 

etishtirish agrotexnologiyalarini takomillashtirish va ishlab chiqish hamda ishlab chiqarishga joriy 

qilish muhim ahamiyat kasb etadi. 

Bug‘doy dunyo dehqonchiligida ekin maydoni bo‘yicha boshqa ekinlar orasida birinchi 

o‘rinda turadi. Uning ekin maydoni 216 mln gektarni tashkil etadi. Bug‘doyni ko‘p ekadigan 

mamlakatlarga Rossiya, Kanada, Argentina, Fransya, Qozog‘iston va boshqa bir–qancha 

mamlakatlar kiradi. Er shari aholisining asosiy qismi (70%) bug‘doy unidan tayyorlangan 

mahsulotlarni iste’mol qiladi. Respublikamizda ham bug‘doy asosiy ekinlardan biri bo‘lib, hozirda 

uning ekin maydoni 1031,9 ming gektarni tashkil qilmoqda. Bug‘doydan tayyorlangan oziq-ovqat 

mahsulotlari mazali, to‘yimli va yaxshi hazm bo‘ladi. Bug‘doy donidan un, undan xilma-xil oziq- 

ovqat mahsulotlari: non, shirin kulcha, yorma, pechene, bolalar ovqati, konditer mahsulotlari, spirt 

va boshqalar olinadi. Bug‘doy donida organizm uchun zarur vitaminlar B1, B2, PP va kalsiy, temir 

va fosfor ham bo‘ladi. Bug‘doy donidan kraxmal, dekstrin olinadi, somoni, qipiqlari chorva mollari 

uchun ozuqa sifatida foydalaniladi. Bug‘doyning 100 kg donida 117, 100 kg somonida esa 30 ozuqa 

birligi saqlaydi. Somonidan dag‘al xashak, senaj tayyorlanadi, Bundan tashqari, somonidan sifatli 

qog‘ozlar, savat va shlyapalar tayyorlashda va qurilishda ishlatiladi. Bug‘doy donida 11-20% oqsil, 

60-64% kraxmal, 2% yog‘, fermentlar, mineral moddalar va kul bo‘ladi. Bug‘doy tarkibidagi eng 

muhim ko‘rsatkich oqsil va kleykovinadir. Bug‘doy doni tarkibidagi oqsil miqdori o‘ta kam bo‘lsa, 

chorva mollariga ozuqa, 14- 15% bo‘lsa non, 17-18% bo‘lganda makaron tayyorlanadi. Bug‘doy 

donining sifati, ya’ni tarkibidagi oqsil va kleykovina miqdori ekin naviga hamda etishtirilayotgan 

mintaqaning tuproq-iqlim sharoitlariga qarab o‘zgaradi. 

Kuzgi bug’doy o’simligiga asosiy zarar keltiruvchi unsurlardan bittasi tabiiy kasalliklar. 
O‘simliklarning kasalliklari qishloq xo‘jaligining rivojlanishida asosiy zarar keltiruvchi manba 

hisoblanadi. Kasallikning keng tarqalishida ko‘pincha ekologik sharoit, qulay iqlim, radiatsiya 

miqdori va mikroorganizmlarning fiziologik xususiyatlari asosiy rol o‘ynaydi. Evolutsiya 

jarayonida uzoq davr mobaynida hosil bo‘lgan tabiiy sharoit patogen turlar miqdorining ortib 

borishiga sabab bo‘ladi. O‘simliklar kasallikka beriluvchan bo‘lsa, tuproqdagi patogen 

zamburug‘lar miqdori ortib ketadi, o‘simlik kasallikka chidamli bo‘lsa, kasallik qo‘zg‘atuvchi 

mikroorganizmlar miqdori kamayib ketadi. 

Qishloq xo'jaligi ekinlari kasalliklariga qarshi kurash choralarini to'g'ri belgilashda 

kasallikni keltirib chiqaruvchi mikroorganizmlar turini to'g'ri aniqlash, ularning biologik xossalarini 

bilish va samarali ta'sir qiladigan vositalardan to'g'ri foydalanish muhimdir. 

Kasallanishning oldini olish tartibi, xozirgi kunda mavjud bo’lgan barcha ogohlantirish 

chora tadbirlarini qamrab olgan bo’lib, unga chetdan olib kelingan urug’lar va o’simliklar 

karantinini joriy etish, kasal maydonlardan olingan urug’larni va o’simlik mahsulotlarini turli xil 
shakllarda (kimyoviy, termik, biologik va h.k.) ishlov berish, urug’larni tozalashda kuchli elektr 

maydonli elektr kurilmalardan foydalanish, yerlarni chuqur kuzgi shudgorlash, agrotexnika 

talablariga to’liq rioya etgan holda yerlarga ishlov berish, almashlab ekish, mahalliy o’g’itlarni 

to’liq chirrindi (kompost) holatida yerlarga tarqatish, kimyoviy dorilarni me’yorlangan miqdorlarda 

to’g’ri qo’llash, paxta – don – poliz ekinlarining ketma – ket almashlab ekish sxemalarini joriy etish 

va shunga o’xshash agrotexnik va mexanik chora tadbirlarini qo’llash kabilar kiradi. Ammo ushbu 

tartib qoidalarga joylarda to’liq rioya etilmasligi, ularning talab darajasida bajarilmasligi oqibatida 

ogohlantiruvchi choralar yetarli darajada samara bermayapti. 

Kuzgi bug'doy kasalliklariga qarshi kurashish bir qancha chora-tadbirlarni o'z ichiga oladi. 

Bu kasalliklar o'simlikning o'sishi va hosildorligiga salbiy ta'sir qilishi mumkin, shuning uchun 

profilaktika va davolash choralarini amalga oshirish muhimdir. Quyida kuzgi bug'doy kasalliklariga 

qarshi kurashish bo'yicha ba'zi asosiy tavsiyalar keltirilgan: 

1. Nav tanlash: Kasalliklarga chidamli yoki qarshilik ko'rsatadigan navlarni tanlang. Bu, 

o'simlikning sog'lom o'sishini ta'minlaydi. 

2. Agrotexnika tadbirlari: 

- Tuproqni tayyorlash: Tuproqni yaxshi tayyorlash va uning unumdorligini oshirish zarur. 

- Davrli ekin aylanishi: Ekin parvarishi davrida ekin aylanishini amalga oshirish orqali 

tuproqdagi kasalliklarning tarqalishini kamaytirish mumkin. 

- O'g'itlar va mineral moddalar: O'g'itlarni to'g'ri yoki optimal miqdorda qo'llang, bu esa 

o'simliklarning sog'lom rivojlanishiga yordam beradi. 

3. Kasalliklarni aniqlash: O'rmonlarda va dalalarda kasalliklar belgilari paydo bo'lishi bilan darhol 
aniqlab, monitoring qilish zarur. 

4. Kimyoviy vositalar: 

- Zarur hollarda fungitsidlarni qo'llang. Biroq, ularni ehtiyotkorlik bilan va mutaxassislar 

maslahatiga binoan foydalaning. 

- Kimyoviy preparatlarni almashtirib foydalanish orqali dorivor moddalarga qarshilik 

ko'rsatadigan patogenlarning paydo bo'lishining oldini olish mumkin. 

5. Sog'lom ekin parvarishi: 

- O'simliklarni suv bilan to'g'ri ta'minlang. 

- O'simliklarning sharoitlarini yaxshilash uchun havoni aylantiring va ortiqcha namlikdan 

qoching. 

6. Yozgi parvarish: Kuzgi bug'doy ekilganidan so'ng, yozda kuzatiladigan parvarish tadbirlari ham 

muhimdir, chunki bu davrda kasalliklarga chidamli bo'lishi uchun tuzilgan sharoitlar yaratiladi. Bu 

tavsiyalar kuzgi bug'doy kasalliklariga qarshi kurashda samarali yordam beradi. Har bir fermer o'z 

hududining iqlimi va sharoitlarini hisobga olgan holda mos choralarni qo'llashi lozim. 

